
નવગ્રહસ્તોત્રં વાદિરાજયતિવિરચિત

ભાસ્વાન્મે ભાસયેત્ તત્ત્વં ચન્દ્રશ્ચાહ્લાદકૃદ્ભવેત્ ।
મઙ્ગલો  મઙ્ગલં  દદ્યાત્ બુધશ્ચ બુધતાં દિશેત્॥ ૧॥
ગુરુર્મે ગુરુતાં દદ્યાત્ કવિશ્ચ કવિતાં દિશેત્ ।
શનિશ્ચ શં પ્રાપયતુ કેતુઃ કેતું જયેઽર્પયેત્॥ ૨॥
રાહુર્મે રાહયેદ્રોગં ગ્રહાઃ સન્તુ કરગ્રહાઃ ।
નવં નવં મમૈશ્વર્યં દિશન્ત્વેતે નવગ્રહાઃ॥ ૩॥
શને દિનમણેઃ સૂનો હ્યનેકગુણસન્મણે ।
અરિષ્ટં હર મેઽભીષ્ટં કુરુ મા કુરુ સઙ્કટમ્॥ ૪॥
હરેરનુગ્રહાર્થાય શત્રુણાં નિગ્રહાય ચ ।
વાદિરાજયતિપ્રોક્તં ગ્રહસ્તોત્રં સદા પઠેત્॥ ૫॥
॥ ઇતિ શ્રીવાદિરાજયતિવિરચિતં નવગ્રહસ્તોત્રમ્॥

ShrI Navagrahastotram by Shri Vadirajayati

pdf was typeset on June 9, 2023

Please send corrections to sanskrit@cheerful.com

1


	Document Information
	Document Text
	Document Credits

